
lIl. OUTRAS DISPOSICIONS
CONSELLERIA DE CULTURA E TURISMO

RESOLUCION do 20 de maio de 2020, da Secretaria Xeral de Politica
Lingdiistica, pola que se continta o prazo de presentacion de solicitudes e se
adia a realizacion das probas convocadas mediante a Resolucion do 6 de marzo
de 2020 para a obtencidn dos certificados de lingua galega, niveis Celga 1, 2, 3
e 4, no ano 2020 (cédigo de procedemento PL500C).

O pasado 12 de marzo de 2020, no Diario Oficial de Galicia num. 49, publicouse a
Resolucion do 6 de marzo de 2020, da Secretaria Xeral de Politica Linguistica, pola que se
convocaban as probas para a obtencion dos certificados de lingua galega, niveis Celga 1,
2,3 e 4, no ano 2020 (codigo de procedemento PL500C).

De acordo coa citada resolucién de convocatoria, o prazo para a presentacion de soli-
citudes era de quince dias, que se contarian a partir do dia seguinte ao da publicacién da
convocatoria no DOG. Xa que logo, o 13 de marzo de 2020 foi o primeiro dia do prazo.

O Real decreto 463/2020, do 14 de marzo, polo que se declara o estado de alarma para
a xestion da situacién de crise sanitaria ocasionada polo COVID-19, modificado polo Real
decreto 465/2020, do 17 de marzo, adoptou na sua disposicion adicional terceira a sus-
pension de termos e a interrupcion de prazos para a tramitacion dos procedementos das
entidades do sector publico, coas excepcidns que a propia normativa admite. A mesma me-
dida foi asumida pola Resolucion do 15 de marzo de 2020, da Secretaria Xeral Técnica da
Conselleria de Presidencia, Administraciéns Publicas e Xustiza, pola que se da publicidade
ao Acordo do Centro de Coordinacion Operativa (Cecop), mediante o que se adoptan me-
didas preventivas en lugares de traballo do sector publico autonémico como consecuencia
da evolucion epidemioldxica do coronavirus COVID-19.

Como consecuencia do anterior, interrompeuse o prazo para a presentacion de solicitu-
des correspondente a convocatoria das probas para a obtencion dos certificados de lingua
galega (Celga) cando faltaban catorce dias para a sua finalizacion.

Como se sinalou, a normativa citada admite excepcidéns a suspension de proce-
dementos, pois permite que as administracions publicas poidan acordar a continuacion
daqueles que se refiren a situacions estreitamente vinculadas aos feitos xustificativos do
estado de alarma, ou que sexan indispensables para a proteccion do interese xeral ou para
o funcionamento basico dos servizos.

No caso do procedemento correspondente as probas para a obtencién dos certificados
de lingua galega (Celga) existe unha clara motivacion para a sua continuacién baseada
na proteccion do interese xeral, pois contar coa certificacion oficial que acredita o cofiece-
mento do galego é unha necesidade real para moitas persoas que non puideron obtela a
través do ensino regrado e que a precisan para poderen desenvolver multiples actividades
profesionais e sociais.

De acordo co anterior,
RESOLVO:

Continuar o prazo de presentaciéon de solicitudes para a realizacién das probas convo-
cadas mediante a Resolucion do 6 de marzo de 2020, para a obtencion dos certificados de
lingua galega, niveis Celga 1, 2, 3 e 4, no ano 2020 (cédigo de procedemento PL500C),
que sera de catorce dias contados a partir do dia seguinte ao da publicacion desta resolucion
no DOG.

Ao resultar imposible manter como data para presentarse as probas o mes de maio
e/ou xufio de 2020, tal como recollia a Resolucion do 6 de marzo, a realizacién destas
adiase ata o mes de setembro e/ou outubro de 2020, sempre que a evolucion da crise
sanitaria ocasionada polo COVID-19 o permita. As datas concretas seran debidamente
publicitadas no DOG, asi como na paxina web da Secretaria Xeral de Politica Linguistica
(http://www.lingua.gal).

Santiago de Compostela, 20 de maio de 2020

Valentin Garcia Gomez
Secretario xeral de Politica Linguistic

